
Bd. 517. Frumvarp

til laga um dýrtíðaruppbót banda embættis- og sýslunarmönnum landssjóðs.

(Eftir 2. umr. í Nd.)

1- gr.
Fyrst um sinn og meðan verðhækkun sú, sem nú er á lifsnauðsynjum, 

stendur eða breytist eigi að verulegum mun, þannig, að lifsnauðsynjar lækki að 
mun í verði, veitir landssjóður dýrtíðaruppbót á launum og eftirlaunum, eftir því 
sem segir í lögum þessum.

Dýrtíðaruppbót veitist með þeim undantekningum, sem greinir i lögum 
þessum:

1. Embættismönnum landsins, hvort sem þeir eru konunglegir embættis- 
menn eða skipaðir af ráðherra, og veitist að eins af föstum launum þeirra, 
greiddum úr landssjóði.

2. Þeim, er eftirlauna eða styrktarfjár njóta samkvæmt eftirlaunalögum eða 
fjárlögum (18. gr.), svo og þeim, er biðlaun hafa.

Dýrtíðaruppbót af eftiriaunum og styrktarfje veitist að eins af þeirri upp- 
hæð, sem greidd er úr landssjóði. Sje eftirlaunamaður einnig launaður starfs- 
maður landssjóðs, reiknast uppbótin að eins af hærri iaununum.

3. Sýslunarmönnum landsins, sem störf hafa í þarfir landsins að aðal- 
atvinnuvegi. Hafi þeir fleiri störf en eitt á hendi í landsins þarfir, greiðist



dýrtíðaruppbótin að eins af laununum fyrir það starfið, sem telja má aðalstarf 
sýslunarmannsins.

4. Prestum,hvort sem þeir njóta launa samkvæmt lögum nr. 46, 16. nóv. 
1907, og lögum nr. 49, 11. júlí 1911, éða eldri lögum. Nær dýrtíðaruppbótin 
að eins til fastra launa, sem greidd eru úr landssjóði eða prestlaunasjóði, og 
sóknargjalda presta eftir eldri lögum.

5. Landsfjehirði og starfsmönnum bans og skrifstofustjóra Alþingis, svo og öll- 
um starfsmönnum Landsbókasafnsins. Svo heimilast og stjórn Landsbankans 
að greiða bókara og fjehirði bankans dýrtiðaruppbót eflir lögum þessum.

6. Öllum föstum kennurum við fasta skóla, jafnvel þótt þeir falli eigi undir 
neinn hinna framantöldu flokka, ef kensla verður að teljast aðalstarf þeirra.

Þeim, sem taldir eru i þessari grein, greiðist þó engin dýrtiðaruppbót, ef 
þeir hafa framleiðslu til lands eða sjávar, svo að nokkru verulegu nemi.

Dýrtíðaruppbót veitist eigi á árslaun yfir 3500 kr.
Einhleypir menn, sem ekki hafa dúk og disk, fá enga dýrtiðaruppbót, ef 

árslaun þeirra nema 2000 kr. á ári eða meiru. Ef laun þeirra eru lægri, fá 
þeir tvö þriðju dýrtíðaruppbótar þeirrar, er ræðir um í 3. gr.

2. gr.
Dýrtiðaruppbótin greiðist þeim, er starfinu gegnir, þó annar kunni að 

vera talinn fyrir stöðunni.
3. gr.

Dýrtiðaruppbótin reiknast af launaupphæðinni eftir þvi sem hjer segir:

1. Af árslaunum 1500 kr. eða minna 40°/o
2.  ------ 2500 -------- — 25°/o
3. - ' -— 3500 — — — 10#/.

og skal reikna niillibilið við 1.—3. lið á milli þessara launahæða eftir likingunni: 
y = 62,5 -í- 0,015x,

þar sem x táknar launaupphæðina í krónum og y uppbótarprósentuna.

4. gr.
Nú hefir sá, er nýtur dýrtíðaruppbótar samkv. 1. og 3. gr., börn eða for- 

eldra á skylduframfæri, enda geta eigi slíkir framfæringar hans unnið að fullu 
fyrir framfæri sínu, og skal þá bæta við dýrtiðaruppbót bans 50 kr. fyrir hvern 
framfæring.

5. gr.
Dýrtiðaruppbótin greiðist i einu eða tvennu lagi fyrir árið 1917, að frá- 

dreginni þeirri dýrtiðaruppbót, sem greidd hefir verið það ár, samkvæmt lögum 
nr. 23, 3. nóv. 1915.

Ef dýrtiðaruppbót verður greidd lengur en fyrir árið 1917, greiðist hún 
eftir á fyrir hverja 6 mánuði.

6. gr.
Stjórnarráðið úrskurðar um öll vafaatriði út af lögum þessum, og verða 

þau eigi borin undir dómstólana.



7. gr.
Lög þessi öðlast þegar gildi, og ganga lög nr. 23, 3. nóv. 1915, um dýr- 

tíðaruppbót handa embættis- og sýslunarmönnum landssjóðs, um leið úr gildi.

8. gr.
Lög þessi gilda til næsta reglulegs Alþingis, ef þau verða eigi fallin burtu 

áður vegna ákvæða 1. gr.


